
 G.Ergasheva–SamDU huzuridagi XTXQTMOHM Maktabgacha, boshlang‘ich va maxsus ta’lim metodikasi kafedrasi o‘qituvchisi «O‘qish dasrlarida bolalar yozuvchilarining asarlari bilan tanishtirish” (Maktabgacha ta’lim muassasasi tarbiyachilari uchun ko‘rsatma) SamDU huzuridagi  XTXQTMOHM, 2018-yil, 

28 bet.
Muharrir: Sh.Xolbayev - SamDU huzuridagi  XTXQTMOHM  Ilg‘or tajriba va xalqaro hamkorlik ilmiy-axborot tadqiqotlar bo‘limi boshlig‘i
                     Taqrizchilar.  G‘.Yaxshiboev - SamDDAQI dotsenti 
                       
                   T.Tolipova - “Maktabgacha, boshlang‘ich va  maxsus ta’lim metodikasi” kafedrasi o‘qituvchisi

Ushbu uslubiy ko‘rsatmada umumta’lim maktablarida O‘zbek bolalar adabiyotining o‘ziga xosligi  va taraqqiyot bosqichlari, Аnvar Obidjon – o’zbek bolalar adabiyotining iste’dodli vakil, dars jarayonida buyuk allomalarimiz ijodini o’rgatish usullari e’tiborga olingan.

Uslubiy ko`rsatma hududiy markaz Ilmiy-uslubiy kengashining 2018 yil ___ iyundagi  ___  sonli yig’ilish qarori bilan nashr etishga ruxsat berilgan.

KIRISH
Yangi asr o`qituvchisini tayyorlashda uning pyedagogik-psixologik va intyellyektual salohiyat bo`yicha chuqur bilimga egaligi, innovatsion ta'lim tye bo`yicha chuqur bilimga egaligi, innovatsion ta'lim tyexnologiyalari, ta'limning intyerfaol usullari va ilg`or samarali myetodlariga oid ijodiy faollikni oshirishning samarali usullaridan xabardor bo`lishi muhim ahamiyat kasb etadi. Bu borada Muhtaram birinchi Prezidentimiz I.A.Karimov o`zining «Jahon moliyaviy-iqtisodiy inqirozi, O`zbyekiston sharoitida uni bartaraf etishning yo`llari va choralari» asarida O`zbyekistonda qabul qilingan o`ziga xos islohot va modyernizatsiya modyeli orqali amalga oshirish lozimligini ta'kidlagan
. Buni ta'minlash bo`lajak mutaxassislarni va ilmiy-pyedagogik xodimlarni zamonaviy talablar asosida tayyorlashni taqozo etadi. Bu muhim vazifani hal qilishning samarali yo`llaridan biri mutaxassislarni ilmiy tadqiqot myetodologiyasi bilan shug`ullana oladigan qilib tayyorlashdan iboratdir 

Mustaqillik yillari mamlakatimiz ta’lim tizimida  farzandlarimizni har tomonlama yetuk va barkamol qilib tarbiyalash maqsadida “Talim to’g’risida” gi  Qonun  “Kadrlar tayyorlash milliy dasturi” qabul qilindi. Ta’limning har bir bosqichida islohotlar izchillik bilan amalga oshirilmoqda.

O‘zbekiston davlatining mustaqillik davridagi taraqqiyoti ijtimoiy-siyosiy hayotimizning barcha qirralarida bo‘lgani singari madaniy-ma’rifiy sohalarda ham tarixiy o‘zarishlarni yuzaga keltirmoqda. Istiqlol mafkurasi tufayli “Tilimizni, dinimizni, urf-odatimizni, ma’naviy qadriyatlarimizni butkul  yuqotib qo‘yish xavfidan saqlab, asrab-avaylab, ularning azaliy mazmuni va qudratini    tiklash…”
   darajasiga erishdik.
Ta’lim tizimi islohotiga doir chiqarilgan farmon va qarorlar xalq ta’limi hodimlari, jumladan boshlang’ich ta’lim mutahassislariga ham ma’sulyatli vazifalarni yukladi.

Tarixiy taraqqqiyot tajribalaridan ma’lumki, har qanday jamiyatda davlatning istiqboli uni rivojlantiruvchi kuch hisoblangan mustaqil fikrlovchi, raqobatbardosh kadrlar tayyorlash masalasiga borib taqaladi. Bu jarayonda ta’limning asosiy bo’g’ini hisoblangan boshlang`ich ta`limni takomillashtirish hozirgi kunning dolzarb vazifalaridan biri xisoblanadi. Ma’lumki, boshlang’ich ta’lim fanlari orqali o’quvchilarning umuminsoniy va axloqiy ko’nikmalari, dastlabki savodxonlik malakalari shakllantiriladi. Ta’lim jarayoni bolaning mantiqiy tafakkur qila olish salohiyatini, aqliy rivojlanishini dunyo qarashini, o’z-o’zini anglash, jismoniy sog’lom bo’lishga, milliy urf-odatlarni o’zida singdirishga, mamlakatimiz boyliklarini ko’z qorachig’iday asrashga, tabiatga ongli munosabatda bo’lishga o’rgatadi, shuningdek bu bosqichda ularning nuqtini shakllantirishga asosiy e’tibor qaratiladi. O`quvchi maktabga kelgan dastlabki kunidan boshlaboq o`qishga havas qo`yishi savodli o`qishi, dastlabki amallarni to`g`ri bajarishga o`rgatishi kerak. Bolaning kelajakda mustaqil fikrlovchi, yetuk malakali mutaxassis bo’lib etishishida boshlang’ich ta’limda o’qitiladigan o’qish darslarining o’rni va ahamiyati muhimdir.  

O‘zbek bolalar adabiyotining o‘ziga xosligi  va taraqqiyot bosqichlari.                                           
Ijodkor xalq   badiiy so’zning yosh avlod tarbiyasidagi kuchi va jozibasiga qadim zamonlardanoq   ishongan . U o’zining eng noyob asarlarini so’z mo’‘jizasi bilan dunyoga keltirgan. Hali yozuv  nimaligini bilmagan vaqtlarda ham odamlar o’yin-kulgini, surat chizishni bilganlar. Xalqimiz orasidan buyuk iste‘dod sohiblari baxshilar, naqqoshlar, sangtarolar va roviylar yetishib chiqqanlar.Ularning asarlarida ko’hna tarix izlari,  xalq termalari, dostonlarida ona allalari va bola o’yinlarida saqlanib qolgan.

Bola dunyoga kelgan kunidan boshlab yoqimli ona allasini  eshitadi. Alla bola ongiga ona suti bilan kiradi. Bola ulg’ayib borgan sari, qo’shiqlar ohangi ham o’zgarib boradi.Ertaklar, maqollar, topishmoqlar, tez aytishlar bolalarning dunyo qarashini kengaytiradi, bolaning ma‘naviy dunyosini shakllantiradi. Bolalar endi o’z harakatlarida kattalarga taqlid qiladilar.

Bolalarni yoshligidanoq foydali ishlarga o’rgatish mashg’ulotlar, qo’shiqlar, ertaklar orqali amalga oshiriladi. Bola allalagan ona o’ziga xos poeziya yaratadi. U beshik ustida bugun aytgan so’zlarini ertaga takrorlamaydi, nimadir qo’shib boyitibroq aytadi. Shu yusinda allalar, ermaklar, qo’shiqlar, termalar, topishmoqlar yig’ilib katta bir dengizni hosil qiladi. Bolalar folklori bola uchun ilk tarbiya darsligi, ma‘naviy boyliklarning bitmas tuganmas xazinasidir.

Har bir xalq bolalar adabiyotining vujudga kelishi o’sha xalqning ma‘naviy tafakkuri bilan bog’liq. Shu tariqa xalqning o’zi farzandlari uchun maxsus adabiyotni maydonga keltirish tashabbuskori bo’lib chiqqan.

Rus xalqi orasida jodugar kampir Yaga, yalmog’iz uchar ilon, TO’G’RI  va  EGRI to’g’risidagi ertaklar; turkiy xalqlar orasidagi  Shiroq, To‘maris, Guldursun haqidagi afsonalar shuhrat qozongan. Xolbuki, bu ertaklarning yaratilishi  eramizdan avalgi 6-4 asrlarga borib taqaladi.

Shuningdek, turkiy xalqlar orasida hind va arab folklori namunalari ham keng yoyildi. Masalan: ”Panchatantira”, ”Kalila va Dimna”, ”Romayana”, ”Maxobxarat”, “Ming Bir Kecha”  shular jumlasidandir. Bu holat yangi eraning boshlanishiga to’g’ri keladi. 

Eng qadimiy janrlardan biri bu qo’shiq janridir. Qo’shiqlarning ham eng qadimiysi bu  beshik qo’shiqlari hisoblanadi. Bola tug’ilib tili chiqqunga qadar kattalar ularga Alla aytib beradilar, tarbiyachilar turli mashg’ulotlar o’tkazadilar, turmushga zarur bo’lgan dastlabki hayotiy qoidalarni o’rgatadilar.

Beshik qo’shiqlari hamma xalqlarda bor. Xususan, ming yillar ilgari ham beshik qo’shiqlari bo’lgan.  M. Qoshg‘ariy,  Ibn Sino asarlari orqali juda ko’p qo’shiqlar yetib kelgan.    Ibn Sino allani bola tarbiyasi haqidagi rolini quyidagicha ifodalaydi:

“Bolani mijozini kuchaytirmoq uchun unga ikki narsani qo’llamoq kerak. Biri bolani beshigini sekin tebratmoq , ikkinchisi uni uxlatish uchun  Alla aytishdir. Bu bilan bolaning tanasi va ruhi orom oladi. Xatto, ona bu holatda g’azab, g’amginlik, cho’chishdan holi bo’lishi kerak.”-deydi.

O’zbek bolalar adabiyotining vujudga kelishida xalq og‘zaki ijodining o‘rni alohida ahamiyat kasb etishini  folklor namunalarini o‘rganish davomida tanishib chiqdik.

Yozma adabiyotning vujudga kelishi  barobarida bolalar tarbiyasiga bag’ishlangan  asarlar ham paydo bo’ldi. Lekin bu maxsus bolalar adabiyoti vujudga keldi degani emas. Negaki, bunday asarlarning aksariyati didaktik xarakterda bo’lib, ularda kattalarning hayot va tarbiya haqidagi mulohazalari berilgan. Bu xildagi asarlarni bolalar adabiyoti tarzida emas, bolalar kitobxonligi tarzida qarashni lozim deb bilamiz. Chunki bolalar adabiyoti tushunchasi bilan bolalar kitobxonligi tushunchasi bir-biridan farq qiladi. Masalan: S.Ayniyning «Esdaliklar” memuar asari, Oybekning “Bolalik”, A.Qahhorning “O’tmishdan ertaklar” asarlari bolalar adabiyotining namunalari sanaladi. Aslida bu asarlarning  qahramonlari bolalar ( Sadriddin, Mussa,  Abdulla ) bo’lsalar-da, voqelik kattalar didi bilan idrok qilingan. Demak, bolalik muammolari kattalargagina xos badiiy tafakkur sintezidan o’tkazilib o’sha davrga munosabat bildirilgan. Bunday asarlar bolalar yosh xususiyatiga dunyoqarashi bolalar tili gapirish manerasiga xos belgilarga rioya qilinmagan. Keyinchalik bolalar uchun alohida adabiyot yaratish ehtiyoji paydo bo’ldi.

  O’zbek bolalar adabiyoti uchun maxsus adabiyotni vujudga keltirish harakatlari XX asr boshlarida  bolandi. Bu haraktning boshlovchilari Hamza, Ayniy, Avloniy,  Azjiy  kabilar bolalarni ma‘rifatga  chorlovchi  yangi usuldagi  maktablar ochdilar va darsliklar yaratdilar. Albatta bu darsliklar bolalar yosh xususiyatlariga muvofiq bo’lishiga alohida e‘tibor berdilar.

   30 - yillarda G’.G’ulom, Oybek, H.Olimjon, Uyg’un  kabi yozuvchilar  bilan bir qatorda bolalar adabiyotining  Zafar Diyor, Sulton Jo’ra, Adham Rahmat, Shukur Sa‘dulla, Ilyos Muslim, Quddus Muhammadiy kabi vakillari ham kirib keldilar. Bular o’zbek bolalar adabiyotini shakllantirishda muhim hissa qo’shdilar. Mana shu yillar bolalar adabiyotini davrlashtirishga ham katta e‘tibor qaratildi.

  Bolalar adabiyoti pedagogik –psixologik xususiyatlariga qarab 3 davrga bo’linadi:

1.Maktabgacha tarbiya yoshidagi bolalar kitobxonligi (2 yoshdan 7 yogacha)

2.Maktab yoshidagi kichik bolalar kitobxonligi.(7 yoshdan 11-12 yoshgacha)

3.O’rta va katta maktab yoshidagi bolalar kitobxonligi.(13-17 yoshgacha) 

      Maktabgacha tarbiya yoshidagi bolalar kitobxonligining xususiyatlari

      Bola yetti yoshga tulguncha atrofdagi hayotiy yangiliklarni tez ilg’aydigan bo’lib o’sa boshlaydi. Bu ishlarni faqat bolani kelajakka tayyorlash deb tushunish kamlik qiladi. Chunki bolalik – inson uchun navqironlik fasli hamdir. Insondagi salbiy va ijobiy fazilatlar xuddi shu davrda shakllana boshlaydi. Darhaqiqat, hamma narsa bolalikdan boshlanadi. Bolalikdagi har qanday taassurot xotiradan o’chmaydi. Demak, bolani kichkintoyligidan so’z san‘ati bilan sehrlash lozim. Maktabgacha yoshdagi bolalar hali kitob o’qishni bilmaydilar. Ular uchun  dunyo noma‘lum. Ularda ana shu noma‘lum narsalarni bilishga intilish, qiziqish kuchli bo’ladi. Bunda ota-onalar, bog’cha tarbiyachilari kata rol o’ynaydilar. Bu yoshdagi bolalar kattalarga taqlid qiladilar. Shuning uchun bu yoshdagi bolalarga mo’ljallangan kitoblarda hayvonlar, parrandalar, hashoratlar, o’simliklar bo’lsalarda ular odamlarday gapirishadi, fikr yuritishadi, kichkintoylarning dunyoqarashlarini shakllanishida muhim rol o’ynashadi. Sog’lom bola 7-9 oyligidayoq ayrim  tushunchalar mohiyatini anglay boshlaydilar: qo’lingni ber, tur, o’tir va xokozo. Bir yoshga kirgan bola 10 yaqin so’zni tushunadi va ayta oladi. Ikki yoshda esa so’zlar miqdori 300 ga yetadi. Endi u “U nima?”, “Bu Kim?” savollar takrorlay boshlaydi. 3 yoshga to’lganda bola o’rgangan so’zlar miqdori 1200-1300 tani tashkil qiladi. Endi u grammatik qoidalarsiz o’zi so’z yasay boshlaydi, so’zlarni mantiqan aloqaga kiritib fikrini bayon qiladi. Umuman maktabgacha tarbiya yoshidagi bolalar kitobxonligi asosan ota-onalar va bog’cha tarbiyachilari tomonidan amalga oshiriladi. Hali o’qish, yozish, chizishni bilmaydigan  bola dunyo sirlaridan  bexabar bo’ladilar. Shunga qaramay, bizni qurshagan olamni tezroq bilib olishga, uni o’rganishga intiladilar. Bunda ota-onalar, bog’chalarda esa tarbiyachilar bolalarga yaqindan yordam berishlari, ularga badiiy asarlardan parcha  o’qib berishlari lozim. Bolalarga o’qib beradigan har qanday asarning hajmi qisqa, mazmuni sodda bo’lishi talab etiladi. Bunday kitoblarning rasmlari rang-barang, harflari esa yirik-yirik bo’lishi maqsadga muvofiq.Maktabgacha tarbiya yoshidagi bolalar tinglaydigan asarlarning ko’pchiligi ertak, qo’shiq, topishmoq, maqol, tez aytish kabi xalq og’zaki ijodi asarlari  tashkil etadi. Bolalar uchun  ijod qiladigan qalam sohibi hayotdagi muhim xarakterli voqealar va hodisalarni badiiy obrazlar orqali bolalar nutqiga xos tilda ularning yoshi, ruhiyati, saviyasiga muvofiq ravishda tasvirlashi lozim.

Bolalar shoiri Anvar Obidjon  “Suhbat” nomli she‘rida bolalar yaxshi ko’radigan g’ozlar to’g’risida so’z yuritadi. Voqea juda oddiy va soda.O’zaro suhbatdan ma‘lum bo’ladiki, g’ozlarning qorni och,ularni boqish kerak. Buni shoir o’yin vositasida ifodalaydi:

               G’ozlar bir so’z deysizmi?                        Nega patni silaysiz?

                   G’a-g’a, g’a !                                                     G’oq-g’oq,-g’oq.

                Totli suli yeysizmi?                                  Mendan nima tilaysiz?

                   Ha-ha,ha!                                                        Boq-boq, boq.

               Bu xildagi she‘rlar kichkintoylarni mustaqil fikrlashga turmush taassurotlarini to’plab, ulardan xulosa chiqarishga o’rgatadi. Bolalar shoiri Yo’ldosh Sulaymonning “Qug’irchoq” she‘rida  qug’irchoqlarni asrab-avaylash, oddiy bir o’yinchoq vositasida kattalarning  mehnatini e‘zozlash masalasi o’rtaga tashlanadi.

Quyosh bilan teng turib,                                  Qo’ldan qo’ymaymiz sira

Ozoda kiyintirib,                                           Yuqtirmaymiz gard , shira.

Senga taqamiz marjon                                      Ovunchoqsan bizlarga

Qo’g’irchoqjon qo’g’irchoq.                                    Qo’g’irchoqsan qizlarga.


  Bolalar o’zlari tinglagan asarlari yordamida asta-sekin atrof muhit bilan tanishadilar, ona-yurtga mehr oqibatli bo’lishni, tabiatni asrashni, mehnatni sevishni o’rganadilar.


Bu davr yoshidagi bolalarga maqollarni yodlatish, mazmunini so‘zlab berish maqsadga muvofiqdir.  Maqollar bolalarni to’g’ri mantiqiy fikrlashga, maqsadni qisqa, ixcham va lunda bayon etishga o’rgatadi.Ona tilining eng nozik badiiy xususiyatlarini bilishga va so’z  boyligini ham oshirishga ko’maklashuvchi bir vosita sifatida xizmat qiladi:

                                             Ona yurting OMON bo’lsa,

                                              Rangi –ro’ying somon bo’lmas.


   Dustlik,  birodarlik , dushmanga nafrat, ahillik va birdamlik g’oyalari ham maqollarning asosiy mag’zini  tashkil etadi.





Ko’kka boqma ko’pga boq!




Do’st so’zini tashlama ,


       


Tashlab boshing qashlama.

Topishmoqlar ham  bola taqdirida muhim o’rin tutadi,  bolaning intellektual o’sishida ,poetik va aqliy rivojida asosiy rol o’ynaydi. Mahmud Qoshg’ariy “Devonu lug’atit turk” asarida topishmoqlarni “tabzug’” deb ataydi. Hozir topishmoq so’zi  topishmachoq, topmacha, jumboq, cho’pchak, topar cho’pchak, top-top cho’pchak, chiston, matal, top-top matal, muammo, masala, ushuk, lug’z kabi so’zlar bilan atalsada asosan bir ma‘noda – ma‘lum bir predmetning, hodisaning belgisi, sifatlari va xususiyatlarini ikkinchi bir narsaga ishora, ramz orqali o’xshatilishi va uni topish, yechib berish ma‘nolarini anglatadi.Odatda topishmoq, jumboq terminlari – o’zbek xalq og’zaki ijodiyotida,chiston , muammo, muvashshah deb ataladi.Topishmoqlarni quyidagicha xususiyatlarga bo’lish mumkin:

      Ba‘zi bir topishmoqlar bir necha predmetlarni o’z ichiga oladi: “Uzun terak , ichi kovak” (miltiq, qamish, mo’ri)    va xokazo.   Ba‘zi topishmoqlar narsaning bajaradigan vazifasiga, harakatiga, uning nimadan  yoki qanday ishlanganligiga qarab, shu xususiyatlar asosida yaratilishi mumkin: “Qo’li yo’q, oyog’i yo’q uy poylar ” (qulf).

         Tez aytish ham xalq og’zaki  ijodining o’ziga xos janri hisoblanadi.Tez aytish bolalarda aqliy o’tkirlikni tarbiyalaydi.Masalan: “O’ktam ko’m-ko’k, ko’rkam ko’klam rasmini ko’p ko’k  qalamda chizmoqchi ”, “Zanjir, sarjin, anjir”. Xalq og’zaki ijodida alleteratsiya hamda muayyan tovushlar takrori asosiga qurilgan tez ayti namunalari she‘riy shaklda ham yaratiladi:  Sora allalaydi, Lola arralaydi. 

                           Non yasashasanmi, Choli sanashasanmi?

     Bolalarni biyron so’zlashga o’rgatib, ularga estetik zavq beradigan , fikr va qobiliyatlarini o’stiradigan, xotiralarini mustahkamlaydigan bunday o’yinlarning kichkintoylar  adabiyotidagi roli va o’rni katta.

      Maktab yoshidagi kichik bolalar kitobxonligi. Bu yoshdagi  bolalar psixologlarning gaplariga qaraganda 3600 tacha so’zdan foydalanar ekanlar.Bolalar 7-9 yoshlarida hayvonlar, qushlar, hashoratlar, o’simliklar to’g’risidagi ertaklarga juda qiziqadilar.Yozuvchilar  insonlar bilan tabiat o’rtasidagi munosabatlarni ularni gapirtirish orqali amalga oshiradilar.Maktabgacha tarbiya yoshidagi bolalar asosan tarbiyachilar va ota-onalar yordamida badiiy asarlar bilan tanishsalar, bu yoshdagi bolalar  esa boshlang’ich sinf o’qituvchilari va mustaqil o’zlari o’qib o’rganadilar.Bu yoshdagi bolalar ko’proq tevarak atrofdagi turli voqea hodisalarga qiziqadilar.Endi ular mustaqil ravishda sehrli ertak, fantastik ertak, sarguzasht,hikoya va dostonlarni sevib o’qiydilar. “Zumrad va Qimmat” ertagi, Olloyorning “Fazogir chumoli”, Anvar Obidjonning “Dahshatli Meshpolvon”, Q.Muhammadiyning “Erkinjon oyga chiqibdi” kabi asarlari shu yoshdagi bolalarga mo’ljallab yozilgan.

        O’rta va katta yoshdagi bolalar kitobxonligi. Bu yoshdagi bolalar o’zlari mustaqil  ravishda kitob o’qib, o’qigan kitoblari qahramonlarining  hatti-harakatlarini baholashga o’rganadilar va ular harakatlarini takrrlaga hozirlanadilar.Bu yoshdagi bolalarga o’tmish va kelajak haqidagi asarlarni o’qish tavsiya etiladi.SHiroq, Tumaris, kabi afsonalar bilan bir qatorda Oybek, G’.G’ulom, Zafar Diyor, Q.Muhammadiy, Anvar Obidjon, T.Adashboev va boshqa ijodkorlarning zamonaviy mavzudagi eng yaxshi sara asarlari muhim tarbiyaviy ahamiyat kasb etadi.

 
Sharq mutafakkirlari Al-Xorazmiy, Al-Farg’oniy, Ahmad Yugnakiy, Al-Buxoriy, Farobiy, Beruniy, Yassaviy, Navoiy, Bobur kabilarning pand-nasihat ruhidagi  yozilgan asarlari bolalar dunyoqarashini  shakllantirishda ijobiy ta‘sir ko’rsatadi. Bu yoshdagi bolalar kutubxonalardan mustaqil ravishda o’zlariga ma‘qul ertak, doston  kitoblarni olib o’qiy boshlaydilar. Masalan : “Uch og’a-ini botirlar”, “Egri bilan To’g’ri”, “Donishmand qiz” kabilar.

Xulosa qilib aytganda, bu davr bolalari o ‘zlari tinglagan asarlari yordamida tabiatni asrashni, mehnatni sevishni o‘rganadilar. Hozirgi zamon adabiyoti bilan birga o ‘zbek bolalar adabiyoti va adabiy tanqid janri ham o‘sdi, rivojlandi.
Anvar Obidjon – o’zbek bolalar adabiyotining iste’dodli vakili.

Anvar Obidjon 1947 yilda  Farg’ona viloyatining Oltiariq tumanidagi so’lim qishloqlarning biri – Polosonda tug’ilgan, beg’ubor  bolaligi  shu joyda o’tgan. Qalbida hayotga, insonlarga, ona batiatga bo’lgan mehr-muhabbat tuyg’ulari aynan o’sha  maskanda uyg’ongan, ilk she’riy satrlari ham shu qishloqda yaratildgan.


Anvar Obidjon 1966 yilda Samarqand Moliya bilim yurtini tugatdi, so’ng harbiy  xizmatga chaqirildi. Xizmatdan qaytgach, 1969 yildan boshlab o’z qishlog’idagi jamoa xo’jaligida, paxtachilik brigadalarining hisobchi bo’lib ishladi. O’z baxtini matbuotdan qidirgan Anvar Obidjon keyinchalik tuman gazetasiga adabiy xodim bo’lib ishga o’tadi, 1974 yilda Toshkent davlat universiteti (hozirgi Ulug’bek nomidagi O’zbekiston Milliy universiteti)ning jurnalistika fakultetiga sirtdan o’qishga kiradi. O’qishni bitirgach, Farg’ona viloyati radiosida, «Mushtum» jurnali, «Kamalak» va «Cho’lpon» nashriyotlarida uzoq yil faoliyat ko’rsatdi. Hozir O’zbekiston televideniyasida jurnalistik va adiblik faoliyatini davom ettirmoqda.


Anvar Obidjoning ilk she’riy mashqlaridan biri – «Shkafcham» 6-sinfda o’qib yurgan kezlarida maktabgacha va kichik maktab yoshidagi bolalar jurnali «G’uncha»da chop etilgan. Shundan so’ng yosh shoirning bolalar uchun turli mavzularda bitgan ko’pgina asarlari respublikamiz gazeta va jurnallarida tez-tez ko’rina boshladi.


1974 yilda Anvar Obidjonning bolalar uchun yozgan she’rlaridan iborat «Ona Er» kitobi chop etildi. Agar to’plamga kiritilgan she’rlarga adabiyotning yuksak badiiylik talablari asosida yondoshilsa, uni o’zbek bolalar she’riyatiga qo’shilgan muhim hissa, deya baholash qiyin. Chunki to’plamdagi she’rlarning ko’pchiligida yosh o’quvchilar ma’naviyatini boyitadigan yangi fikrlar deyarli  uchramaydi. Bolalar she’riyatida qayta-qayta takrorlanib, shablonga aylangan tayyorga ayyor bo’lish, nafsi buzuqlik, yalqovlik, injiqlik, o’yinchoqlarni avaylamaslik kabi qusurlarni yomonlash kabi «g’oyalardan» nariga o’tilmagan va ular ta’sirli badiiy usullarda o’z ifodasini topmagan. Ammo  kitobdagi «Sotqin baroq haqida» gi ertakda g’oyani ixcham shaklda ifoda etish, tabiatdagi jonsiz narsalar, turli hayvon, parranda va boshqa jonivorlarni odamlarday so’zlatish, qiyofalarini real chizish, bolalarbop  kulgili vaziyatlar yaratish orqali kichkintoylar ma’naviy olamini boyitishga intilish, yangicha bir izlanish borligi sezilib turardi. SHoir keyinchalik xudi shu yo’ldan bordi…


Oradan olti yil o’tgach, 1980 yilda Anvar Obidjon o’zining ikkinchi she’riy to’plami –«Bahromning hikoyalari»ni o’quvchilar hukmiga havola etdi. Bu kitob shoirga katta shuhrat keltirdi. To’plamga kiritilgan asarlar o’zbek bolalar adabiyotiga kichkintoylar uchun nimalarni yozish va nima uchun yozish kerakligini, eng muhimi, qanday yozish lozimligini chuqur his eta olgan boshqacha ovozdagi shoir kirib kelganligidan darak berib turardi.


1980-2005 yillar oralig’ida shoir barakali ijod etdi. U o’z qalami kuchini faqat she’riyatda emas, adabiyotning nasr, teatr va kino dramaturgiyasi turlarida ham sinab ko’rdi. Ko’plab hikoyalar, qissalar, sahna asarlari yaratdi. Bu yillarda uning «Ey, yorug’ dunyo» (1983), «Olovjon va uning do’stlar» (1983), «Ketmagil» (1985), «Bezgakshamol» (1985), «Masxaraboz bola» (1986), «Akang qarag’ay Gulmat» (1987), «Juda qiziq voqea» (1987), «Oltin yurakli Avtomobil» (1988), «Dahshatli meshpolvon» (1989), «Erliklar» (1990), «Alamazon va Gulmat hangomalari» (1992), «Ajoyibxona» (1993), «Meshpolvonning janglari» (1994), «Alisher ila Husayn yoki uch donov a o’g’ri» (1996), «Alamazon va Gulmat» (1998), «Oltiariq hangomalari» (1999), «Bulbulning cho’pchaklari» (2001), «Odobli bo’lish osonmi» (2001), «Bezgakshamoli-2» (2003), «O’q o’tmas bolakay» (2005) va boshqa kitoblari nashr etildi. Uning ayrim asarlari ru tiliga o’girilib, «Alamazon i ego pexota» (1984), «Grozniy Meshpalvan» (1991) nomlarida bosilib chiqdi. 


Anvar Obidjon asarlarining mavzu va mazmuni rang-barang, badiiy obraz yaratish usullari xilma-xil. Bolalar tabiatini nozik his etishi juda aniq seziladi. U o’z asarlarini qanday shaklda, qaysi janrda  yozishidan qat’iy nazar, bolalarning «kulgiga o’ch xalq» ekanligini hech qachon unutmaydi.

               Masalan:

Katta qizil burunli 

Qiziqchiman, bilasiz

 Aybingizni gapirsam,

 Hafa bo’lmay kulasiz,

                                               Vax-xax-xa!

      Gapirishdan qshrqqanlar

    Olsin mening o’rnimni.

Qarzga berib turaman

    Katta qizil burnimni,

                                               Vax-xax-xa!

          Shoirning o’zbek bolalar adabiyotiga olib kirgan yangiliklaridan yana biri-kichkintoylar uchun aruz vaznida asarlar yaratish an’anasini davom ettirdi. Ma’lumki, bizning mumtoz adabiyotimizda aruz etakchi vazndir. Undagi kata-kichik asarlarning, deyarli, hammasi aruzda yozilgan. Bunday asarlar orasida bolalar uchun maxsus yozilganlari ham ko’p. Masalan, Hamza Hakimzoda Niyoziyning pedagogik risolalaridan  joy olgan  she’riy asarlarning ko’pchiligi aruz vaznida yozilgan. Uning «O’qish kitobi» (1914) darsligdan joy olgan. «Qalam», «Kitob», «Ilm», «Maktabdan» radifli asarlari shular jumlasidandir. Sobiq «SHo’rolar» davrida aruzga noto’g’ri munosabatda bo’lindi. Hatto uni qoralashdi. Lekin shoirlarimizning bu gaplarning butunlay  noto’g’riligini o’zlarining aruzda yozgan nafis asarlari bilan isbotladilar.  Aruz boshqa vaznlar bilan birga hamon o’z hayotini davom ettirmoqda.


Afsuski, o’zbek bolalar shoirlarining 30-yillardan keyingi avlodi aruzga ishonchsizlik  bilan qaradilar, bolalar tushunmaydi, deb o’ylab, unga mutlaqo murojaat etmadilar.


Bu qadimiy an’anani Anvar Obidjon «Bulbulning cho’pchaklari» turkumida qayta tiriltirishga harakat qildi. SHoir unga yozgan  muqaddimada «SHe’rlarning shakli g’azalga  o’xshaydi, ya’ni unda aruz qonun-qoidalariga  to’liq rioya qilinmagan», deydi. Lekin g’azal shaklidagi bu asarlar juda nafis va go’zal bitilgan. U bolalar qalbida mumtoz adabiyotimiz namunasiga nisbatan qiziqish uyg’otishda ma’lum ahamiyatga egadir.

Salomnomalar.

         Qo’rqoqlarning qo’rqog’i  g’ilay Quyonga salom,

     Yo’qdur yaqin o’rtog’i, sho’rlik CHayonga salom.

        Shoxdan shoxga yugurgan, dumida uy supurgan,

       Yong’oq chaqib tipurgan sho’x Olmaxonga salom.

Arg’amchidek buralar, yaltoqlarga o’ralar,

  Qo’pg’uz o’tsa mo’ralar, bo’g’ma ilonga salom.

      Xo’tikchaning qondoshi, ochlikka zo’r bardoshi,

    Kamroq bo’lsa ham oshi, erkin qulonga salom.

Nafsi o’lja tilagan, qo’lin qonga bulagan,

     Asta mo’ylov silagan pismiq Sirtlonga salom.


Turkumga kirgan asarlarda tabiat o’zgacha, yanada tarovatliroq ko’rsatiladi. Tabiat hodisalariga yanada chuqurroq nazar tashlashga, jozibali kuy-ohanglarda  ifoda etishga intilish seziladi. Ayniqsa, yil fasllariga bag’ishlangan «Bahor», «Yoz», «Kuz» kabi she’rlarda nafaqat tabiatdagi  o’zgarishlar tasvirlanadi, balki hayotda hech narsa tasodifiy emasligi, hamma narsa qonuniyat tufayli yuzaga kelishi ko’rsatiladi. Masalan, bahor kelishi bilan qish izg’irinlari «zirillab»  qochib ketadi, uning o’rniga esa, janubdan «gurillab» yoqimli iliq shamol kiradi; daraxtlar gullaydi, «chigirkalar chirillab» sayrashni boshlaydi, qushlar galasi qaytib keladi. «Qarg’a shamolga» jirrakilanib uchib  ketadi va hakozo. SHu tariqa shoir tabiatning uzviylik qonun-qoidalarini bolalarga xilma-xil badiiy vositalar orqali mahorat bilan etkazadi. Ma’lumki, tabiatdagi uzluksizlik davomiylikni, davomiylik esa boqiylikni ta’minlaydi.  «Bahor» asaridagi ana shu falsafiy fikr «YOz» she’rida davom ettiriladi. Quyoshning issiq taftidan tabiatdagi jamiki mavjudot: Ilondan tortib Tulkiyu G’ozgacha, Kaklikdan tortib, CHivinu Mushukkacha hamma-hammasi bahramand. Ular o’z go’shalarida tinch, osoyishta vash od yashamaoqdalar. Bu fikr bolalar qalbini allalovchi yoqimli kuy-ohangda ifoda etilgan:

     Kaklik bashang kiyindi echib eski libosin,

          Uning chipor nimchasi tog’ rangiga tushdi mos…

Xachir yotar soyada, dumi haydar CHivinni,

       Quyosh nurin yalamoq Mushuk uchun buncha soz?...

       G’uncha iliq, gul iliq, borliq iliq, dil iliq.

           Bu faslni, Bulbulvoy, qancha sevsang, shuncha oz.

          Anvar Obidjon o’zbek bolalar adabiyotida o’ziga xos maktab yaratgan shoirlardan biri hisoblanadi. Bu ko’proq uning turli buyumlar, jonzotlar, o’simliklar haqida yaratgan asaralarida ko’zga tashlanadi. G’azal shakli bitilgan «Bulbulning salomnomalari» o’zbek bolalar adabiyotida kata voqea bo’ldi. Bu asarda jonzotlarning o’ziga xos tomonlari ochib beriladi. Masalan, qo’rqoq quyon, do’stsiz chayon, arg’amchidek buralib yuradigan ilon, tun er qaziydigan yumron tovusdek chiroyli  qizilishtonlarning tuzilishlari, hayot tarzlarini ochib berishlari bilan bolalarni mehnatkash, kamtar, odobli, o’qimishli, vatanparvar bo’lishiga undab keladi.


Bola borki, nurga intiladi. Quyoshga talpinib yashaydi. Negaki quyosh bor joyda, nur bor joyda ezgulik tantana qiladi. SHoirning «O’zimning quyoshim» asari xuddi shu ezgu maqsadni ilgari surishi bilan kitobxonga quvonch va ma’naviy yuksaklik shodlik, bag’ishlab kelmoqda.


She’r oddiy, sodda va samimiy misralarda bitilgan. Bolalar bo’r, ko’mir bilan yo’lka, yo’l, maydonchalarda quyoshning rasmini chizib qo’yganligini ko’p bor uchratganmiz. SHe’r xuddi shu voqeaga bag’ishlangan. SHoirning mahorati shundaki hayotda tez-tez uchrab turadigan ushbu hayotiy hayotiy manzaraga katta poetik mazmunni bolalarbop qilib singdirib yuborgan.

      Ona quyosh, aksingni

CHizdim yo’lakka.

            Sen hammaga mehribon,

O’zing bo’lakcha.

               Nur tushmagan joylarda

     Kezarmish kulfat

            Yo’lagimda hech qachon

       Bosmasin zulmat.


Mazkur she’rdagi ona quyoshga nuri, yorug’lik bilan kulfat zulmatni qarama-qarshi qo’yib tasvirlanishi bolalarning poetik mazmunni tez tasavvur qilishlari va oson o’zlashtirishlariga imkoniyat yaratmoqda.


Anvar Obidjonning «Latifachi oyim» she’ri  nafaqat shoirning balki so’nggi davr bolalar she’riyatining yaxshi namunalaridan biri hisoblanadi. Asarda bola ta’lim-tarbiyasida xalq og’zaki ijodining  ahamiyati o’ziga xos tarzda poetiklashtiriladi. Xalq azal-azaldan farzandlarini alla, ertak, maqol, tez aytish, topishmoqlar aytib berish bilan tarbiyalanib kelgan. Shu bois sog’lom, tetik, pok, o’ktam, polvon, kichkintoylarda tabiat olamiga nisbatan bo’lgan qiziqishlarini o’n chandon oshirishga erishgan.


Jamiki jonzotlarning bolalari ham bu dunyoning har kunini o’zlari uchun kashf etadadilar. Masalan, «Mushukchaning hikoyasi» qahramoni er yuzi tomdan ko’ra o’n besh marta, tog’oraga qaraganda kamida ming marta kattaligini «kashf etsa», och qoringa arii yutib yuborgan qurbaqa, uyqusirab turib ovqat eyishning oqibati yomon bo’lishini «kashf etadi». Agar jo’ja, dadasi Xo’rozning qip-qizil tojidan, viqor bilan yurishidan zavqlansa, nodonfe’l xo’tikcha o’zining aql va farosatiga qoyil qolib maqtanadi. YOzuvchining kichik-kichik ertak-hikoyalaridagi hayvonlar insonlar singari xayol suradilar,  fikrlaydilar, tevarak-atrofni kuzatadilar, hayratlanadilar. Ularning xatti-harakatlari bolalarni qiziqtiruvchi engil yumor vositasida tasvirlanadi. Misol uchun «Jo’janing hikoyasi» qahramoni so’zlariga  diqqat qiliylik. Bu jo’ja «uka»lariga qaraganda bir daqiqa avval  tuxumni yorib chiqqan: «Mendan keyin ukalarim ham birin-ketin tuxum  pachaqlashga tushishdi. Yorug’likka chiqishgach, ular ham menga o’xshab ko’zlarini ocholmay turishdi. SHumshayib o’tirishganini ko’rib kulging qistaydi». Hikoya qahramonlari o’zlari haqida gapirar ekanlar, go’yo o’z shaxsiyatlarini tasdiqlab olayotgandek bo’ladilar. Shuning uchun ham  o’quvchi ular timsolida aniq  «shaxs»ni  ko’rgandek bo’ladi. Bunday hikoyalar kitobxon-bolada jo’shqin, xushchaqchaq kayfiyat uyg’otadi. U atrofga tiyranroq boqib, bu dunyoda o’zidan-da kichiklar borligini bilib, ularni ehtiyot qilish, asrash-avaylash zarurligini his etadi.


Shoirning mahorati shundaki, u bola dunyoqarashidagi o’ziga xosliklarning tub-tubini ko’ra oladi.  Ichki olamini, o’y-xayollarini, kichik qalbida kechayotgan ruhiy jarayonlarni noziy did bilan kuzatadi. Bir qaraganda, juda oddiy ko’rinadiki kichik-kichik she’rlarda Inson tabiati 

shakllanishining dastlabki bosqich jarayonlari keng ko’lamda tahlil etib beriladi. Samimiy yumor, engil hajv elimentlari yorqin ko’zga tashlanadi. SHoirning «Hali o’zim bolaman-ku!»,  «Sinchkov bola», «SHu ham filmi?» kabi o’nlab she’rlari shu jihatdan nihoyatda harakterlidir. 

Dadajonim,                                        Axir kimga

Dadajon,                                             «Ota» mann?

Otim nega                                            Shuni o’yla-a-ab

Otajon?                                                Yotaman.


She’rni o’qir ekanmiz, endigina so’zlar ma’nosini anglay boshlayotgan bolakayning holati ko’z o’ngimizda keladi. Uning kutilmagan «muammo»  li  masala oldidagi  o’ychanligi o’quvchining labida nurli tabassum paydo qiladi, qalbida kichkintoyga nisbatan issiq bir tuyg’uni uyg’otadi. «Baliqchining ashulasi» da ham yuqoridagi she’rdagi kabi bola holati lo’nda, aniq tasvirlanib, kichkintoylar tabiatiga xos beg’ubor samimiyat bilan ifoda etiladi. 

Nor o’tirar                                 Asta aytar

Qirg’oqda,                                    Ashula:

Ikki ko’zi                                    «Mehmonga kel,

Qarmoqda.                                     Akula!...»


Bolalar xarakterida uchraydigan bezarar aldamchilik, engil ta’magirlik, befoyda odamovilik, ortiqcha pismiqlik,  sodda g’iybatchilik, o’ta mechkaylik mayda xudbinlik kabi «o’tkinchi kamchiliklar» ni avaylabgina fosh etish ham shoir ijodiga xos jihatlardan.  U bolalar fe’lidan asorat qoldirishi mumkin bo’lgan bu salbiy xususiyatlarni qoralashga, qalbiga jarohat etkazadigan «ayovsiz satira» usullarini mutlaqo qo’llamaydi. Bu kamchiliklarni engil kulgi yordamida tuzatish mumkinligini muallif qattiq ishonadi. Mana, uning shunday she’rlaridan biri – «Sal yumshadi»:

- Olibsan-da                                Toqatim yo’q

Muzqaymoq.                                   Arazga.

Oshna edik,                                    Bir yalab ko’r, ma… 

Ja inoq…                                     Qarzga.


Dialogdan iborat bo’lgan ushbu she’rda ham ikki bolaning holatini, o’ziga xos tabiatini bemalol tasavvur qilish mumkin.

 Birinchi bolaning nutqidan ko’rinib turibdiki, u bir oz dimog’dor, lekin ta’magirlik ham yo’q emas – oshnasining muzqaymog’idan tatib ko’rish istagi bor. Buni ochiq aytishga esa, o’sha kibr-g’urur yo’l bermayapti. SHu tufayli, go’yo oshnasini mensimayotgan-dek, «Olibsan-da muzqaymoq?»  deb  gap boshlaydi. So’ng ta’na bilan so’zini davom ettiradi: «Oshna edik… Ja inoq…».


Ikkinchi bolaning nutqidan sezamizki, uning tabiatida kibru havo kamroq, ko’ngilchan, qo’li ochiq. O’rtog’ini xafa qilishni istamayapti va ayni paytda muzqaymoqni qizg’anyapti. SHuning  uchun faqat bolalarga xos muomala madaniyatini qo’llab: 

 «Arazga toqati yo’q»ligini ayta turib: «Bir yalab ko’r, ma… Qarzga», deb so’z qistirib o’tayapti. SHoir shu tarzda bolalar xarakteridagi fazilatu nuqsonlarni ularning nutqi orqali kuligili tarzda chizib berishga erisha olgan.

          Anvar Obidjon faqat tabiatni tasvirlovchi, turfa xil, ramziy, majoziy obrazlar yaratuvchigina emas, balki ijodining kata qismida bolalar dunyosi, ruhiyatini ham  tasvir etgan. Uning «Kulchalar» va «Botirvoyning kundaligi» turkumlaridagi qahramonlarning deyarli hammasi turli yoshdagi bolalardir. Bu she’rlarda bolalik tuyg’ularining  sofligi, orzu-umidlarning beg’uborligi, tabiatan bir oz shumligi, quvnoqligi kata iste’dod bilan ochib beriladi, o’quvchini goh yayrab-yayrab kulishga, goh jimgina o’ylashga, fikrlashga, xulosalar chiqarishga undaydi.

   CHakalakda sichqon

        Bo’lib qoldi sulton.

    To’ng’iz unga vazir,

           Lashkarboshi – qoplon.

YAsovuli – Bo’ri,

  Tulki xolla cho’ri.

 Mushuk esa tomda

Tozalardi sho’ri.

       Bugungi kunda Anvar Obidjonning o’nlab qissa va dostonlari  ertak va dramalari bolalar qo’lidan tushmay kelayotir.

          Bolalar yozuvchisi to’la ma’noda tarbiyachidir. Uning asarlari kelgusi avlodni insonning maslak va g’oyalar bilan qurollantirishda, dunyoqarashini shu ruhda tarbiyalash va shakllantirishda kata ahamiyat kasb etadi.


Ma’lumki, kichik yoshdagi bolalar o’zidan kattalarga ergashish va taqlid qilish  barobarida kitoblarni o’qib,  ulardan bilib olgan va o’ziga yoqqan qahramonlaridek bo’lishga, ularday so’zlashishga intiladi. Shuning uchun bolalar uchun yozuvchi ijodkorlar zimmasiga boshqalardan ko’ra og’irroq, jiddiyroq, yuksak mas’uliyat yuklanadi. Shu mas’uliyat va sharafli majburiyatni chuqur his qiladigan bolalar yozuvchilari hatto har bir so’z yoki iborani ehtiyotkorlik bilan ishlatadilar.


She’r bolalarning doimiy hamrohi. Uni yod oladilar, qo’shiqboplarini kuylab yurishadi. SHunday ekan, bolalar she’rlari har tomonlama pishiq bo’lishi lozim. Bolalar she’rlari sodda va  tushunarli, ma’no va mazmunan oddiyroq, mantiqan aniq va ravshan, tili shirin va ta’sirchan iboralarga boy bo’lishi maqsadga muvofiq. Bunday she’r bolalar ongiga tez etib borishi bilan birga, ularning g’oyaviy-ahloqiy, ma’naviy-nafosat tarbiyasiga samarali ta’sir ko’rsatadi.

Dars jarayonida buyuk allomalarimiz ijodini o’rgatish usullari

Kichik maktab davriga 7-12 yoshdagi boshlang’ich ta’lim (I-IV sinflar) o’quvchilari kiradi. Bola maktab uchun bog’chada yoki oilada tarbiyalanmog’i lozim. Shunda u bilim asoslarini o’rganishga biologik va psixologik jihatdan tayyor bo’ladi. Ruhshunoslarning kuzatishicha, bolaning ruhiyati bilim olishga yetarli darajada to’lishib, idrokining o’tkirligi, sofligi, aniqligi, yorqinligi, bilishga qiziquvchanligi, ishonuvchanligi, xayolining musaffoligi, xotirasining mustahkamligi, fikrchanligi bilan boshqa yoshdagi bolalardan ajralib turadi. Maktab ta’limiga tayyorlanayotgan bolada diqqat nisbatan uzoq muddatli va shartli barqaror bo’ladi, ayniqsa, bola diqqatining xususiyatlari didaktik o’yinlarda, muammolar jarayonida o’zgalar nutqini idrok qilish va tushunishda, hikoya tinglash va qayta hikoya qilishda ko’rinadi. Bola maktab davrigacha kattalarga taqlidan u yoki bu axborotni o’zlashtirib kelgan bo’lsa, endi o’z xohish-irodasi bilan zarur ma’lumotlar to’plashga intiladi, o’z oldiga aniq maqsad va vazifa qo’yishga harakat qiladi. Bola xulq-atvoridagi bu o’zgarish va faollik uning xotirasi muayyan darajada rivojlanganligini bildiradi.

1-sinf o’quvchisi ko’proq bilim faoliyatini yaqqol obrazli xotiraga tayangan holda tashkil etadi. Nutqi ham izchil, ifodali, grammatik qoidalarga emas, balki miqdor va ko’lamiga ko’ra o’zgalar bilan fikr almashish uchun yetarli darajada shakllangan bo’ladi. Shu bilan birgalikda, bolaning maktab ta’limiga ruhiy tayyorlanishining ichki (botiniy) jihati ham mavjuddir. Unda shu davrga kelib, bilim olish, o’qish-o’rganish xususida to’g’ri tasavvur yuzaga keladi. Maktab intizomiga itoat qilishga, murabbiylar ko’rsatmasini bajarishga moyil bo’ladi. Lekin bolalardagi qobiliyat, iqtidor bir xil emasligidan, ular o’rtasida muhim farqlar vujudga keladi. Binobarin, ba’zi bola maktabga zo’r ishtiyoq bilan intilsa, ba’zisi maktabdan qat’iy voz kechishgacha borib yetadi. Muhimi, maktab ta’limida o’quvchi o’qishga salbiy munosabat uyg’otmasligi uchun kurashishi zarur. Bu ishda eng maqbul yo’l, bolalardagi bilim saviyasining o’ziga xosligini inobatga olib, individual yondashishdir. Yangi pedagogik texnologiyaning talablaridan biri ham—xuddi shu.

Pedagogik texnologiya (PT) atamasi inglizcha «an educational technology» nomli so’z birikmasining mazmuniga muvofiq bo’lib, ta’lim texnologiyasi, degan ma’noni bildiradi. Bu ibora amerikalik olim B.Skinner tomonidan 50- yillarda birinchi marta «o’qitish texnologiyasi» deb qo’llangan. Bizda esa 90- yillarning boshida bu termin qo’llana boshlandi. Texnologiya so’zining 300 dan ortiq ta’rifi berilgan bo’lib, keng iste’moldagi ta’rifi quyidagicha: «Texnologiya—bu o’qitish, tarbiyalash va rivojlantirish qonuniyatlarini o’zida jamlagan va yakuniy natijasini ko’rsatadigan pedagogik faoliyatdir». Shu ilg’or murabbiylik faoliyati negiziga qurilgan texnologiya talabiga muvofiq o’qituvchi ta’lim bosqichida har bir bolaga individual yondashishi hamda ta’limni Insonparvarlashtirish va Demokratlashtirish talablariga o’quvchida rag’bat uyg’otishi asosiy vazifa sanaladi. Individual yondashuvda ta’limning bosh figurasi o’qituvchi hisoblansa-da, ta’lim olishga ixtiyoriy harakat o’quvchi tomonidan bajarilishi lozim. Natijada ta’lim erkinligi shakllanadi. Bunda:

1. O’rgatuvchi va o’rganuvchi orasida ijobiy ma’nodagi masofa yo’qola boradi.

2. O’rganuvchi bilimni o’z shaxsi uchun zarurat ekanligini anglay boshlaydi.

3. O’rganuvchida ta’limdoshlaridan orqada qolmaslik g’ururi paydo bo’ladi.

4. Erkin fikrlash uchun to’siq sezilmaydi va ijodkorlik tuyg’usi qalbida nish uradi.

5. O’rganuvchida o’zlikni anglash tushunchasi umuminsoniy qadriyatlar ruhida tarbiyalanish tushunchasi bilan uyg’unlasha boradi.

Biz quyida buyuk mutafakkir Alisher Navoiyning «Saddi Iskandariy» dostonida dars ishlanmasini ko’rib chiqamiz. 

«Hikoyat» (Alisher Navoiyning «Saddi Iskandariy» dostonidan).

Darsning maqsadi: 1. O’quvchilarda ozodlikni his etish tuyg’usini tarbiyalash.

2.  Hikoyat orqali o’z yurtiga bo’lgan mehrni oshirish.

3. Bilim, ko’nikmalarini rivojlantirish. 

Darsning turi: umumlashtiruvchi. 

Darsning uslubi: aralash, ko’rsatmali. 

Dars jihozlari: mavzuga oid rasmlar.

I. Darsni tashkil etish. Uyga berilgan Erkin Vohidovning «O’lka» she’rini yoddan so’rab baholash. O’tilgan mavzularni savol-javob orqali mustahkamlash:

— Vatan qayerdan boshlanar ekan?

— Tug’ilib o’sgan yerimizni nima uchun ardoqlaymiz? (Bu savol orqali o’quvchilar orasida bahs-munozara uyushtiriladi.)

II. Yangi mavzu — Alisher Navoiyning «Saddi Iskan​dariy «dostonidan olingan «Hikoyat»ni o’tilgan mavzuga bog’lagan holda, hikoyat mazmuni asosida ishlangan rasmlar yordamida gapirib berish va hikoyatni o’quvchilarga navbatma-navbat o’qitish, tushunilishi qiyin so’zlarni ojratib, ma’nosini tushuntirish va lug’at daftarlariga yozdirish:


III. Hikoyat mazmunini savol-javob yordamida mustahkamlash:

— Hikoyatdagi kabutar qayerda yashardi?

— Kabutar qafasdan qutulib, qaysi tomonga uchdi?

— Kishilar nima qilmoqchi bo’ldilar?

— Hikoyat qanday yakunlangan?

IV. O’quvchilarni baholab, baholarini e’lon qilish.

V. Matnni o’qib, kabutar rasmini chizib kelishni uyga vazifa

Mavzu: Navoiy hikmatlari. 

Darsning maqsadi: 1. O’quvchilarni bilim olishga intiluvchan, to’g’riso’z, bir-biriga mehr-oqibatli, inoq, ahil, do’st qilib tarbiyalash.

2. Navoiy hikmatlarining mohiyatini yoritish, o’quvchi​larni she’r bilan tanishtirish.

3. Ifodali o’qish, yod olish malakalarini rivojlantirish.

Darsning turi: yangi bilim beruvchi.

Darsning uslubi: aralash, ko’rgazmali.

Darsning jihozi: mavzuga oid rasmlar, tarqatma didaktik topshiriqlar, magnitofon.

I. Darsni tashkil qilish. Uyga berilgan topshiriqni so’rab baholash va o’tilgan mavzular yuzasidan didaktik tarqatma topshiriqlar berib, javoblar olish:

1 - kartochka. Alisher qachondan she’r yoza boshlaganligi haqida gapiring.

2- kartochka. Alisher bilan bulbulning suhbatini kitobdan topib o’qing.

3- kartochka. Alisher bilan Husaynning bolalari haqida gapiring.

4- kartochka. Shoir va shoh o’rtasida qanday o’xshash jihatlar bor?

II. O’quvchilarga Navoiy hikmatlarini magnitofon orqali eshittirish va mohiyatini yoritish. So’ng do’stlik haqida qisqacha suhbatlashib, yangi mavzu — Ibrohim Donishning «Inoqlikda gap katta» she’rini o’quvchilarga o’qib berish mazmunini rasmlar yordamida birgalikda tahlil qilish, lug’at bilan ishlash.

III. Savol-javob yordamida she’r mazmunini mustahkamlash:

IV. O’quvchilarni baholab, bahosini  e’lon qilish.

V. Uyga she’rni yodlab, Navoiy hikmatlarini o’zlari yasagan kitobchaga yozib qo’yishni topshirib, darsni yakunlash.

XULOSA 

Maktabda o’quvchilarga faqat umumiy ta’lim berish bilan cheklanilmaydi, unda ijodiy mehnatning zaruriy sharti bo’lgan mustaqil fikrlash ko’nikmasi ham rivojlantirilib, har bir ishga ijodiy yondashish hissi shakllantiriladi va kamol toptiriladi. 

O’quvchilarga ta’lim berishda asosiy maqsad ular ongiga fan asoslarini puxta singdirish orqali ularni diyonatli, e’tiqodli qilib o’stirish, ijtimoiy hayotdagi har bir hodisaga ongli yondashishni tarbiyalash, egallangan bilim va ko’nikmalarni hayotga tatbiq etish qobiliyatini o’stirishdan iboratdir. Bu jihatdan ham o’qish darslari boshlang’ich sinf o’quvchilarini jamiyatimiz olg’a surayotgan yuksak g’oyalar ruhida tarbiyalash vositasi hisoblanadi. Shu sababli o’qituvchining darsga tayyorlanayotganida hal qilinishi zarur bo’lgan pedagogik masalalarni oldindan aniq belgilab olish muhim ahamiyatga egadir. 

Ta’lim-tarbiyaga yaxlit jarayon sifatida yondoshib, sinfdan tashqari o’qish ishlarini ta’lim jarayoni bilan uzviy aloqada tashkil etish orqali uning samaradorligini oshirish maqsadga muvofiq.

1. Boshlang’ich sinf o’qish darslarida allomalar ijodini o’rgatish pedagogik muammo ekanligini 2 bobning 1 pargrafida  nazariy jihatdan asoslandi. 

2. Allomalar ijodi yordamida o’quvchilarda ta’lim-tarbiyani shakllantirishning pedagogik xususiyatlarini ishlab chiqildi.

3. Asarlar yordamida o’quvchilarda yaxshi fazilatlarni shakllantirishning pedagogik shart-sharoitlari aniqlandi.

4. Asarlar yordamida o’quvchilarda ijobiy fazilatlarni shakllantirishni ta’minlaydigan shakl va metodlar, vositalar tizimini ishlab chiqish, ilmiy asoslash va tajribada tekshirib ko’rildi.

